
ECO4 a’r Great British Insulation Scheme Flex: ffurflen gais deiliaid tai
Defnyddiwch y ffurflen hon i aelwydydd wneud cais am ECO4 a Great British Insulation Scheme Flex drwy eu hawdurdod lleol neu weinyddiaeth ddatganoledig.
Mae mwy o wybodaeth am y cynlluniau ar dudalennau Rhwymedigaeth Cwmni Ynni (ECO) perchnogion cartrefi a thenantiaid gwefan Ofgem. Os yw cyflenwr yn penderfynu symud ymlaen gyda’r atgyfeiriad, bydd asesydd ôl-osod wedyn yn penderfynu ar y mesurau effeithiolrwydd ynni penodol a fyddai o fudd i’ch cartref.
Nid yw’r cais hwn yn gwarantu cymhwyster am ECO4 Flex a bydd pob cais yn amodol ar asesiadau gan yr awdurdod lleol a chyflenwr ynni.
Sut i wneud cais
Dylai aelwydydd ddefnyddio’r blychau tic isod i ddewis un neu fwy o’r pedwar llwybr y maent yn gymwys amdanynt.
Gwybodaeth am y deiliad tŷ

Llwybrau cymhwyster ECO4 a Great British Insulation Scheme Flex 
Ticiwch unrhyw un o’r llwybrau hyblyg isod y credwch all fod yn berthnasol ar gyfer eich aelwyd. Ar gyfer llwybr 2, dylai aelwydydd gyflawni o leiaf ddau o’r meini prawf a restrir.
Os na wyddoch beth yw graddiad tystysgrif perfformiad ynni (EPC) eich cartref, nodwch pa lwybrau y gallech fod yn gymwys amdanynt hyd eithaf eich gwybodaeth.
☐ Llwybr 1
Aelwydydd gyda chyfanswm incwm blynyddol crynswth o lai na £31,000. Gall aelwydydd gyda EPC graddiad D i G fod yn gymwys dan y llwybr hwn.
☐ Llwybr 2
Aelwydydd sy’n cyflawni dau neu fwy o’r meini prawf. Fodd bynnag, mae eithriadau, sef:
· ni fedrir defnyddio maen prawf 1 gyda maen prawf 3
· ni fedrir defnyddio maen prawf 5 gyda maen prawf 7
· ni fedrir defnyddio maen prawf 6 gyda maen prawf 7
Gall aelwydydd gyda EPC graddiad E i G fod yn gymwys.
☐ Maen prawf 1.
Cartrefi yng Nghymru yn LSOA 1-3 ar Fynegai Amddifadedd Lluosog Cymru 2019[endnoteRef:2] [2:  Cyhoeddwyd yn https://statswales.gov.wales/Catalogue/Community-Safety-and-Social-Inclusion/Welsh-Index-of-Multiple-Deprivation/WIMD-2019] 

Ni fedrir defnyddio maen prawf 1 gyda maen prawf 3.
Mae’r Ardaloedd Cynnyrch Ehangach Haen Is (LSOA) yng Nghymru a Lloegr a pharthau data yr Alban yn ardaloedd lleol bach, a ddefnyddir i fesur lefelau amddifadedd ar draws Prydain Fawr. Defnyddiwch y dolenni uchod i gael mwy o wybodaeth ar LSOA yng Nghymru a Lloegr.
☐ Maen prawf 2.
Mae gan berson yn yr aelwyd hawl i ostyngiad yn y Dreth Incwm oherwydd incwm isel.
☐ Maen prawf 3.
Mae person yn yr aelwyd yn fregus i’r oerfel am un o’r rhesymau dilynol (o Canllawiau NG6 y Sefydliad Cenedlaethol dros Ragoriaeth mewn Iechyd a Gofal (NICE): Argymhelliad 2[endnoteRef:3]): [3:  https://www.nice.org.uk/guidance/ng6/chapter/1-Recommendations#recommendation-2-ensure-there-is-a-singlepointofcontact-health-and-housing-referral-service-for] 

· pobl gyda chyflyrau cardiofasgwlaidd
· pobl gyda chyflyrau anadlol (yn arbennig clefyd rhwystrol cronig yr ysgyfaint ac asthma plentyndod)
· pobl gyda chyflyrau iechyd meddwl
· pobl gydag anableddau
· pobl hŷn (65 oed a throsodd)
· aelwydydd gyda phlant ifanc (o newydd-enedigol i oedran ysgol)
· menywod beichiog
Ni fedrir defnyddio maen prawf 3 gyda maen prawf 1.
☐ Maen prawf 4.
Mae plentyn yn yr aelwyd yn gymwys am brydau ysgol am ddim, oherwydd incwm isel.
☐ Maen prawf 5.
Caiff person yn yr aelwyd gymorth gan gynllun  a gaiff ei redeg gan awdurdod lleol, a gaiff ei enwi a’i ddisgrifio ar Ddatganiad Bwriad ECO yr awdurdod lleol (bydd awdurdod lleol neu weinyddiaeth ddatganoledig yn cyhoeddi Datganiad Bwriad ar eu gwefan os ydynt yn cymryd rhan yn y cynlluniau).
Ni fedrir defnyddio maen prawf 5 gyda 7.
☐ Maen prawf 6.
Cafodd person yn yr aelwyd ei atgyfeirio i’r awdurdod lleol ar gyfer cymorth gan eu cyflenwr ynni neu Cyngor Ar Bopeth oherwydd eu bod yn cael trafferth i dalu eu biliau trydan a neu nwy.
Ni fedrir defnyddio maen prawf 6 gyda 7.
☐ Maen prawf 7.
Aelwydydd a ddynodir gan eu cyflenwr ynni drwy ddata ar ddyledion ynni.
Ni fedrir defnyddio maen prawf 7 gyda maen prawf 5 na 6.
☐ Llwybr 3
Aelwydydd a ddynodwyd ac a atgyfeiriwyd gan feddyg teulu, bwrdd iechyd neu ymddiriedolaeth GIG, gan fod person yn yr aelwyd yn dioddef o afiechyd difrifol neu hirdymor oherwydd un o’r cyflyrau isod, a bod byw mewn cartref oer yn cael effaith niweidiol ar eu hiechyd:
cyflwr cardiofasgwlaidd
clefyd anadlol
atal imiwnedd
symudedd cyfyngedig 
Gall aelwydydd gyda EPC graddiad D i G fod yn gymwys.
☐ Llwybr 4 (perthnasol i ECO4 Flex yn unig)
Aelwydydd a atgyfeirir dan lwybr 4: Targedu Pwrpasol ar gyfer aelwydydd incwm isel a bregus, nad ydynt yn gymwys dan lwybrau presennol.
I ddefnyddio Llwybr 4, mae angen i’r awdurdod lleol, gweinyddiaeth ddatganoledig neu gyflenwr fod wedi cynnig dull newydd i ddynodi aelwydydd ar gyfer ECO4 Flex, ac i’r dull hwn fod wedi ei gymeradwyo gan yr Adran Diogelwch Ynni a Sero Net.
Gall aelwydydd gyda graddiad EPC D i G fod yn gymwys.




Sut y defnyddir eich data personol
Gall eich awdurdod lleol rannu eich manylion cyswllt a phersonol gyda chyflenwyr ynni, gosodwyr ac Ofgem (gweinyddydd y cynlluniau).  Dylech gysylltu â nhw yn uniongyrchol i gael manylion sut y bydd unrhyw unigolyn neu sefydliad yn casglu a phrosesu eich data.
Rhoddir manylion sut y bydd Ofgem yn casglu a phrosesu eich data mewn cysylltiad ag ECO4 yn hysbysiad preifatrwydd ECO ar wefan OFGEM.
☐ 	Deallaf nad yw’r ddogfen hon yn ddatganiad ac na fydd yn gwarantu fy mod yn gymwys am fesurau ECO 4 na Great British Insulation Scheme Flex. 
☐ 	Deallaf y bydd argaeledd cyllid a mesurau ECO4 a Great British Insulation Scheme yn amodol ar gydlynydd ôl-osod ac nad yw Cyngor Sir Fynwy yn cymeradwyo unrhyw ddarparydd neu gontractwr penodol.
☐	Ardystiaf fod yr wybodaeth a roddaf am fy amgylchiadau ariannol a phersonol yn wir a chywir. Deallaf y bydd Cyngor Sir Fynwy angen tystiolaeth i gadarnhau’r hawliad hwn.

